
Tusarniaanermit akissutit 

 

1. Aallaqqaasiut 

Ingerlatseqatigiiffinnut inatsimmut peqqussutinut, suliffiit inuutissarsiuteqarfigisat 

aalajangersimasut pillugit inatsimmut, aamma inuutissarsiutinik ingerlatsisutut 

aningaasaateqarfiit pillugit inatsimmut allaqqaakkanut tusarniaassut 

Ingerlatseqatigiiffinnut inatsimmut peqqussutinut, suliffiit inuutissarsiuteqarfigisat 

aalajangersimasut pillugit inatsimmut, aamma inuutissarsiutinik ingerlatsisutut aningaasaateqarfiit 

pillugit inatsimmut allaqqaakkat 1. juli 2021-mit 29. juli 2021 ilanngullugu tusarniaassutigineqarput 

ima oqaasertalerlugit: 

” Kalaallit Nunaanni inuutissarsiorfinnut tunngatitamik inatsisaasunik annertunerusumik 

nutarsarnermut peqqussutit ilaapput, tassaniillutik ilaatigut peqqussutit arlallit nutarsarneri, 

Danmarkimi inuutissarsiorfinnut inatsisinik Kalaallit Nunaanni atuutsitsilersut, ilaatigullu 

aktiaatillit kinaassusersineri, paasissutissanik ingerlatitseqqittarneq aamma aktiaatilittut 

pisinnaatitaaffiinik suliaqarnerik oqilisaasussat pillugit Kalaallit Nunaannut inatsisissatut 

siunnersuutit. Aktiaatillit pisinnaatitaaffiinut tunngatillugu piviusunngortitsinissamut peqqussutitut 

taaneqartartup Kalaallit Nunaanni piviusunngortissinnaanissaa inatsisissatut siunnersuutip 

qularnaassavaa. Inatsisissatut siunnersuut piffissami 5. februar 2021-mit 5. marts 2021-p 

tungaanut tusarniaassutaasimavoq.  

Ingerlatseqatigiiffinnut inatsimmut peqqussutip allaqqaarneraniipput ingerlatseqatigiiffiit 

aningaasaataannut tunngatillugu nutarsaanerit, aallartisaasartutut ingerlatseqatigiiffiit, 

aningaasaatinik piginnittut taarsigassarsisarneri, akissarsisitsisarnernut politikki, 

paasiuminarsaanerit, aamma qanigisatut illua’tungerisanut nioqqutigisanik 

akuersissuteqartarnerit, kukkunersiuisartumik toqqaasarlunilu atugaqarunnaartarnerit, 

suliffeqarfiit killilimmik akisussaaffillit (V.M.B.A.-t) A/S-inngortillugit allanngortittarneri, inunnut 

paasissutissanik illersuinerit, piginnittuiit, aamma nakkutilliisarnermut katersaatit.  

Suliffiit inuutissarsiutinik ingerlataqartut aalajangersimasut pillugit inatsimmut peqqussutissatut 

allaqqaakkamiipput atugaqarfigisatut suliassaqarfimmut tunngatillugu nutarsaanerit, suliffeqarfiit 

suussusaat, piviusuinnik nalunaarsuinerit, aningaasalerisoqarfiusumi pinerluttoqartarneq, 

akileraarutinik akiliinngitsoorniarnermut pinaveersaarutitut suliarisat il.il., inunnut 

paasissutissanik illersuinerit, suiaassutsinut tunngasutut pisortaqarfinni inuttanik katiterisarnerit, 

kukkunersiuisartumik toqqaasarlunilu atugaqarunnaartarnerit, kukkunersiuisartumik taarsiinermut 

atatillugu annertusisamik nalunaaruteqartarnissamut pisussaaffigisaq, suliffeqarfiit 

siusinnerusukkut aningaasaleriffimmik ingerlataqarsimasut, suliffeqarfiit killilimmik akisussaaffillit 

(V.M.B.A.-t) A/S-inngortillugit allanngortittarneri, pinngitsuugassaanngitsutut digitaalikkut 

attaveqaqatigiinneq, aamma nakkutilliisarnermut katersaatit. 

Inuutissarsiutinik ingerlatsisutut aningaasaateqarfiit pillugit inatsimmut peqqussutissatut 

allaqqaakkamiipput piginnittuiit pillugit nutarsaanerit, kukkunersiuisarnermut najoqqutassaq, 

aamma inunnut paasissutissanik illersuinerit.” 

Peqqussutissamut aalajangiussassamut siunnersuutit Kalaallit Nunaanni atuuttussanngorlugit 

suliarineqartut saniatigut Aningaasaateqarfiit aamma peqatigiiffiit ilaat pillugit inatsisip 

allanngortinneqarnissaanut tusarniaaneq 21. julimit 18. august 2021 ilanngullugu ingerlanneqarpoq, 

imalu oqaasertalerneqarsimalluni:  

” Kalaallit Nunaanni ilaatigut aningaasaateqarfinnik aamma peqatigiiffiit ilaannik piginnittuinnik 

nalunaarsuisarnerit pillugit malittarisassiat eqqunneqarnerisa ilaattut aningaasaateqarfinnut 

inatsit peqqussutikkut nutarsarneqarpoq. 

 

Piginnittuiit pillugit malittarisassiat saniatigut Kalaallit Nunaanni aningaasaateqarfinnut inatsisip 

atuutsilernerata kingornatigut Danmarkimi piviusunngortitaasimasut aningaasaateqarfinnut 

inatsimmut attuumassutilittut allannguutit sinnerisa atuutsilernissaat kaammattuutigisaapput. 

Aningaasaateqarfinnut inatsisip allanngortinnissaa pillugu inatsisit assigiinngitsut Kalaallit 

Nunaannut atuutsilernissaat pillugit peqqussummut allaqqaagaq ilanngussaq takugiuk. 

Aammattaaq Kalaallit Nunaannut aningaasaateqarfinnut inatsimmik peqqussummik 

nalunaarutaasumut imaqarniliaq aamma allaqqaagaq ilanngunneqarput.” 

Kattuffiit, peqatigiiffiit assigisaalu marluk tusarniaanermit akissuteqarput: 

Sulisitsisut aamma Kommune Kujalleq  

2.  Nalinginnaasumik oqaaseqaatit oqaaseqaatillu aalajangersimasunut attuumassutillit 

Peqqussutinut ataasiakkaanut aalajangiussassamullu siunnersuummut nalinginnaasumik 

oqaaseqaateqartoqanngilaq kiisalu aalajangersimasumut attuumassutilinnut oqaaseqaateqartoqarani. 

3. Tusarniaaffigineqartut: 

Avannaata Kommunia, 

Kommune Qeqertalik, 

Qeqqata Kommunia, 

Kommuneqarfik Sermersooq, 

Kommune Kujalleq, 

SIK (Sulinermik Inuussutissarsiuteqartut Kattuffiat), 

Sulisitsisut (GE), 

Grønlandsbanken A/S, 

BankNordik, 

Transparency Greenland, 

KNAPK, 

Grønlands Advokater (co Nuna Advokater), 

Deloitte Grønland, 

EY Grønland, 

Grønlands Revisionskontor, 

BDO, 

Visit Greenland A/S, 

4. Kattuffiit tulliuttut tusarniaanermut akissuteqaateqarput 

Sulisitsisut aalajangiusassatut siunersuummut oqaaseqaateqanngillat taamaakkaluartorli 

aningaasaateqarfik pillugu peqqussummut Kalaallit Nunaannut atuutsinniarneqalersumut 

inatsisitigut allassimasunut oqaaseqarsimalluni. Pqaaseqaatigineqartut peqqussummut 

naapertuussusaat malillugu ilanngunneqarsimapput. 

 Kommune Kujallerup akissuteqaateqarnermini nalunaarutigaa oqaaseqaatissaqarani.  


